
					Gwirwyd y dudalen hon
	
Yn iach fwciod! Dilys yw 

Na flinwch chwi mor byw yn hwy; 

Dydd eich gwasanaeth ddaeth i ben, 

O dan y llen gorffwyswch mwy; 

Dyn ni chaiff aros yn ei nyth,— 

A roir i chwi deyrnasu byth? 



O fewn i'r unig wyrddlas bau, 

Yn per fwynhau eu holaf hun, 

Mae 'chydig o gyfeillion hoff, 

Heb faen i goffa am yr un; 

Ond am eu gwâr rinweddol foes 

Fe bery'r cof o oes i oes. 



Fe orffwys yna'r athraw mad, 

Na lechai brad o dan ei fron; 

A lle y gweli newydd fedd, 

Mewn tawel hedd, yn awr mae'r hon 

A fu gydmares yn ei gôl, 

A'i henw yn hyfryd ar ei hol. 



Heddwch i'w llwch! a doed y pryd 

Pan gaffwyf gyda mynwes iach 

Ymweled weithiau â'r hen fro. 

A rhoddi tro trwy'r fynwent fach, 

A chyd-addoli gyda'r llu 

Yng nghapel bychan Cwmwr Du.

		 Golygwyd y dudalen hon ddiwethaf ar 12 Gorffennaf 2023, am 11:50.
	Mae'r testun ar gael o dan Creative Commons Attribution-ShareAlike License; 
gall telerau ychwanegol fod yn berthnasol.
Gweler y Telerau Gwasanaeth am fanylion.

